
___       _______________ 2016 թվականի N ____- Ն
ԲԱՑԱՌԱՊԵՍ ՓԱԿ ՏԻՊԻ ՄԱՔՍԱՅԻՆ ՊԱՀԵՍՏՆԵՐՈՒՄ ՊԱՀՊԱՆՎՈՂ ԱՊՐԱՆՔԱՏԵՍԱԿՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1.  Սահմանել բացառապես փակ տիպի մաքսային պահեստներում պահպանվող ապրանքատեսակների ցանկը` համաձայն հավելվածի: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

Հավելված  

ՀՀ կառավարության  2016 թվականի   

__________   __  N__- Ն որոշման
ՑԱՆԿ
ԲԱՑԱՌԱՊԵՍ ՓԱԿ ՏԻՊԻ ՄԱՔՍԱՅԻՆ ՊԱՀԵՍՏՆԵՐՈՒՄ ՊԱՀՊԱՆՎՈՂ ԱՊՐԱՆՔԱՏԵՍԱԿՆԵՐԻ
	Հ/հ
	Ապրանքատեսակի անվանումը

	1.
	Ռադիոակտիվ իզոտոպների բոլոր տեսակի միացություններ և արտադրատեսակներ, այլ ռադիոակտիվ նյութեր, սարքերի և սարքավորումների բաղադրության մեջ մտնող ռադիոիզոտոպային արտադրատեսակներ

	2.
	զինամթերք, ռազմամթերք, ռազմական տեխնիկա, դրանց արտադրության համար նախատեսված հատուկ համալրող արտադրատեսակներ


Հ Ի Մ Ն Ա Վ Ո Ր ՈՒ Մ
Բացառապես փակ տիպի մաքսային պահեստներում պահպանվող ապրանքատեսակների ցանկը սահմանելու մասին ՀՀ կառավարության որոշման նախագծի ընդունման
1. Իրավական ակտի անհրաժեշտությունը (նպատակը)
Բացառապես փակ տիպի մաքսային պահեստներում պահպանվող ապրանքատեսակների ցանկը սահմանելու մասին ՀՀ կառավարության որոշման նախագիծը (այսուհետ` որոշում) մշակվել է «Մաքսային կարգավորման մասին» ՀՀ օրենքի (այսուհետ` օրենք) 189-րդ հոդվածի 1-ին մասով, ինչպես նաև Հայաստանի Հանրապետության վարչապետի 2015 թվականի մայիսի 27-ի «Մաքսային կարգավորման մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N439-Ա որոշմամբ հաստատված հավելվածի` «Մաքսային կարգավորման մասին» Հայաստանի Հանրապետության օրենքի կիրարկումն ապահովող միջոցառումների ցանկի (այսուհետ` ցանկ) 32-րդ կետով սահմանված պահանջների  կիրարկումն ապահովելու նպատակով:
2. Ընթացիկ իրավիճակը և առկա խնդիրները
Օրենքի 189-րդ հոդվածի 1-ին մասի համաձայն սահմանվել է, որ Հայաստանի Հանրապետության կառավարությունը կարող է սահմանել բացառապես փակ տիպի մաքսային պահեստներում պահպանվող ապրանքատեսակների ցանկ: Միաժամանակ, հաշվի առնելով, որ նախկինում բացառապես փակ տիպի մաքսային պահեստներում պահպանվող ապրանքատեսակների ցանկ սահմանված չի եղել, անհրաժեշտություն է առաջացել մշակել նոր իրավական ակտ՝ Բացառապես փակ տիպի մաքսային պահեստներում պահպանվող ապրանքատեսակների ցանկը սահմանելու մասին ՀՀ կառավարության որոշման նախագիծը:

3. Կարգավորման նպատակը և բնույթը
Որոշման նախագծով սահմանվում է բացառապես փակ տիպի մաքսային պահեստներում պահպանվող ապրանքատեսակների ցանկը:   

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ֆինանսների նախարարության կողմից:

Տ Ե Ղ Ե Կ Ա Ն Ք

Բացառապես փակ տիպի մաքսային պահեստներում պահպանվող ապրանքատեսակների ցանկը սահմանելու մասին ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների փոփոխման վերաբերյալ
Բացառապես փակ տիպի մաքսային պահեստներում պահպանվող ապրանքատեսակների ցանկը սահմանելու մասին ՀՀ կառավարության որոշման նախագծի ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում:
Տ Ե Ղ Ե Կ Ա Ն Ք

Բացառապես փակ տիպի մաքսային պահեստներում պահպանվող ապրանքատեսակների ցանկը սահմանելու մասին ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության մասին

Բացառապես փակ տիպի մաքսային պահեստներում պահպանվող ապրանքատեսակների ցանկը սահմանելու մասին ՀՀ կառավարության որոշման նախագծի ընդունմամբ պայմանավորված այլ իրավական ակտերում փոփոխություններ կատարելու անհրաժեշտություն չի առաջանում:  

ԱՄՓՈՓԱԹԵՐԹ
Բացառապես փակ տիպի մաքսային պահեստներում պահպանվող ապրանքատեսակների ցանկը սահմանելու մասին ՀՀ կառավարության որոշման նախագծի (այսուհետ` նախագիծ) վերաբերյալ առաջարկությունների և դիտողությունների
	Գերատեսչության անվանումը


	Առաջարկություններ և դիտողություններ
	Մեկնաբանություններ

	ՀՀ էկոնոմիկայի նախարարություն 

(09.10.15թ. N 01/14.1.1/8004-15)
	Որոշման նախագծով սահմանված` բացառապես փակ տիպի մաքսային պահեստներում պահպանվող ապրանքատեսակների ցանկում պետք է ներառվեն միայն Եվրասիական տնտեսական հանձնաժողովի 2010 թվականի սեպտեմբերի 20-ի Մաքսային ընթացակարգերի կիրառման որոշ հարցերի մասին N 375 որոշման 1-ին կետի 1-ին ենթակետով հաստատված ցանկի 4-րդ և 6-րդ կետերում նշված ապրանքները:
Ելնելով վերոգրյալից, առաջարկում ենք բացառապես փակ տիպի մաքսային պահեստներում պահպանվող ապրանքատեսակների ցանկից հանել 1-ին, 2-րդ և 3-րդ կետերում ներառված ապրանքները:

	Ընդունվել է մասամբ, մասնավորապես` նախագծի ցանկի 1-ին կետում լրացվել է, որ բույսերի պաշտպանության քիմիական միջոցները պահպանվում են բացառապես փակ տիպի մաքսային պահեստներում, եթե բաց տիպի մաքսային պահեստներում չկան պահպանման համապատասխան պայմաններ: Միաժամանակ, կատարվող փոփոխությամբ պայմանավորված` նախագծի ցանկի 1-ին և 2-րդ կետերում նշված դրույթները միացվել են: 

Միաժամանակ, Մաքսային միության մաքսային օրենսգրքի (այսուհետ` Օրենսգիրք) 229-րդ հոդվածին համապատասխան` «Մաքսային պահեստ» մաքսային ընթացակարգով օտարերկրյա ապրանքները մաքսային հսկողության ներքո պահվում են մաքսային պահեստում` սահմանված ժամկետի ընթացքում՝ առանց մաքսատուրքերի, հարկերի վճարման և առանց ոչ սակագնային կարգավորման միջոցների կիրառման: Օրենսգրքի 233-րդ հոդվածի համաձայն` մաքսային պահեստները կարող են լինել բաց կամ փակ տիպի: Հաշվի առնելով վերոնշյալը, գրության մեջ նշված ապրանքները նախագծի ցանկից հանելու հետ կապված հայտնում ենք, որ դրանք պահպանվում են փակ տիպի մաքսային պահեստներում միայն այն դեպքում, եթե բաց տիպի մաքսային պահեստներում չկան դրանց պահպանության համար նախատեսված համապատասխան պայմաններ: 

	ՀՀ առողջապահության նախարարություն 
(14.10.2015թ. N ԱՄ/11.2/11861-15)
	
	Նախագծի վերաբերյալ դիտողություններ և առաջարկություններ չկան:
  

	ՀՀ գյուղատնտեսության նախարարություն 

(02.10.15թ. N ՍԿ/ԱՀ-2/6841-15)
	Նախագծի վերաբերյալ դիտողություններ և առաջար​կություն​ներ չկան
	Ընդունվել է ի գիտություն:

	ՀՀ մշակույթի նախարարություն 

(02.10.15թ. N 01/13.2/5248-15)
	Նախագծի վերաբերյալ դիտողություններ և առաջար​կություն​ներ չկան
	Ընդունվել է ի գիտություն:

	ՀՀ արդարադատության նախարարություն 
(26.10.15թ. N 01/14/13111-15)
	1. Նախագիծը համապատասխանում է Հայաստանի Հանրապետության  Սահմանադրությանը:
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3. Նախագծում իրավական այլ ակտերի նորմերի անհարկի կրկնություններ առկա չեն: 
4. Նախագծում անհրաժեշտ բոլոր հարցերը կարգավորված են:
5. Օրենսդրական տեխնիկայի կանոնները մասամբ պահպանված չեն: Այսպես՝  նախագծի 1-ին կետից և ցանկից անհրաժեշտ է հանել «N 1» թիվը, քանի որ նախագծով նախատեսված է միայն մեկ հավելված և համարակալման անհրաժեշտություն չկա:
6. Նախագիծն անհրաժեշտ է համաձայնեցնել ՀՀ առողջապահության նախարարության հետ:
7. Նախագիծն անհրաժեշտ է համապատասխանեցնել սույն եզրակացության 5-րդ և 6-րդ կետերին:
	Ընդունվել է ի գիտություն:
Ընդունվել է ի գիտություն:
Ընդունվել է ի գիտություն:
Ընդունվել է ի գիտություն:
Ընդունվել է, կատարվել է համապատասխան փոփոխություն:

Ընդունվել է: 

Նախագիծը 19.09.2015թ. N 01/3-2/27883-15 ներկայացվել էր ՀՀ առողջապահության նախարարության կարծիքին, սակայն վերջինիս կողմից պատասխան գրությունը ներկայացվել էր ՀՀ արդարադատության նախարարության պետական իրավական փորձաքննության ներկայացնելուց հետո, հետևաբար կարծիքը չի ներառվել ՀՀ արադարադատության նախարարություն ներկայացվող ամփոփաթերթում: Միաժանակ, ՀՀ առողջապահության նախարարությունը 14.10.2015թ. N N ԱՄ/11.2/11861-15 գրության ներկայացրել է իր կարծիքը, որը ներառված է սույն ամփոփաթերթում: 

Ընդունվել է, կատարվել են համապատասխան փոփոխություններ: 

	ՀՀ կառավարության աշխատակազմի իրավաբանական վարչություն

(18.11.15թ. N 02/23.22/19698-15)
	1. Իրավակիրառության և հստակ ձևակերպման տեսանկյունից առաջարկում ենք քննարկել Նախագծի 2-րդ կետում նախատեսված ապրանքներն 1-ին կետով սահմանված հավելվածի ցանկում ընդգրկելու նպատակահարմարությունը:
2. Նախագիծն անհրաժեշտ է համաձայնեցնել բոլոր շահագրգիռ մարմինների հետ՝ մասնավորապես ՀՀ Նախագահի աշխատակազմի, ՀՀ միջազգային տնտեսական ինտեգրման և բարեփոխումների, պաշտպանության նախարարությունների, ՀՀ ԿԱ ՀՀ ոստիկանության և ՀՀ ԿԱ ազգային անվտանգության ծառայության հետ:
	ԵՏՀ 20.09.2010թ. N 375 որոշման 1-ին կետի 1-ին ենթակետով հաստատված ցանկի 4-րդ և 6-րդ կետերում, ինչպես նաև Նախագծում նշված դրույթների միատեսակ կիրառությունն ապահովելու և տարընթերցումներից խուսափելու նապատակով առաջարկության ընդունումը համարում ենք ոչ նպատակահարմար:
Ընդունվել է, Նախագիծը ներկայացվել է եզրակացության 2-րդ կետում նշված շահագրգիռ մարմիններին կարծիքի:    

	ՀՀ ԿԱ ՀՀ ոստիկանություն

(27.11.15թ. N 24/3486)


	Նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:

	ՀՀ ազգային անվտանգության ծառայություն
(30.11.15թ. N 11/1141)


	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	ՀՀ պաշտպանության նախարարություն

(17.12.15թ. N ՊՆ/510-2191)
	Առաջարկվում է` 
1. Նախագծի 2-րդ կետի 1-ին ենթակետում նախատեսել նաև քիմիական վարակման ազդեցություն ունեցող նյութեր (միացություններ, մեծ քանակությամբ քլոր, ամոնիում և այլն), ինչպես նաև տոքսիկներ պարունակող (առաջացնող) սննդամթերք (բանջարեղենի պահածոներ, խմորային պարունակություն ունեցող մթերք և այլն).
2. Նախագծի հավելվածում ներառել նաև «հավի ձու» և «ձկնեղեն» սննդատեսակները:    
	Առաջարկությունը չի ընդունվել, հաշվի առնելով այն հանգամանքը, որ Նախագծի 2-րդ կետի 1-ին ենթակետում ներառված է ԵՏՀ 20.09.2010թ. Մաքսային ընթացակարգերի կիրառման որոշ հարցերի մասին N 375 որոշման 1-ին կետի 1-ին ենթակետով հաստատված ցանկում նշված ապրանքների սպառիչ ցանկը, որում ԵՏՄ անդամ պետության ազգային օրենսդրությամբ լրացում չի կարող կատարվել:      
Ընդունվել է, կատարվել է համապատասխան փոփոխություն:

	ՀՀ կառավարության աշխատակազմի ֆինանսատնտեսագիտական վարչություն
(11.01.16թ. N 02/23.22/169-16)
	«Բացառապես փակ տիպի մաքսային պահեստներում պահպանվող ապրանքատեսակների ցանկը սահմանելու մասին» ՀՀ կառավարության որոշման նախագծով սահմանվում է բացառապես փակ տիպի մաքսային պահեստներում պահպանվող ապրանքատեսակների ցանկը:  Սակայն նախագծի հավելվածով սահմանվում են այն ապրանքների ցանկը, որոնք բաց տիպի մաքսային պահեստում պահպանման համապատասխան պայմանների բացակայության դեպքում պահպանվում են փակ տիպի մաքսային պահեստներում, միաժամանակ նախագծի 2-րդ կետով նախատեսվում է նախագծի հավելվածով սահմանված ցանկում ներառել նաև նաև Եվրասիական տնտեսական հանձնաժողովի 2010 թվականի սեպտեմբերի 20-ի Մաքսային ընթացակարգերի կիրառման որոշ հարցերի մասին N 375 որոշման 1-ին կետի 1-ին ենթակետով հաստատված  ցանկի`  4-րդ և 6-րդ կետերում նշված ապրանքները: Հետևաբար նախագծով սահմանվում են բաց տիպի մաքսային պահեստում պահպանման համապատասխան պայմանների բացակայության դեպքում փակ տիպի մաքսային պահեստներում պահպանվող ապրանքատեսակների ցանկը, այլ ոչ թե բացառապես փակ տիպի մաքսային պահեստներում պահպանվող ապրանքատեսակների ցանկը:


	Ընդունվել է, կատարվել է համապատասխան փոփոխություն:


